
Kolosense
A biifi di Pawlesi sende gi den

Kolose biibisama
Wanwowtu a fesi
Da na a gaan balinen apaiti bosikopuman fu

Masaa Jesesi di den e kai Pawlesi, ne en sikiifi a
biifi ya. Da a sikiifi en sende gi den sama fu a foto
den e kai Kolose. A yuudi a bede adunguuosu, ne
a sikiifi a biifi ya wasikoi den biibisama fu Masaa
Jesesi di de aKolose fudenámukomotona abiibi.
Bikayee taki samakonekoli dene leli denwan taa
fasi fu den dini Masaa Gadu. Ma Pawlesi taigi den
taki den á mu poti den seefi a weiti ondoo moo,
bika den abi Masaa Jesesi, da a sai kaba.

Bigin fu a biifi
1Mi Pawlesi ya na Masaa Gadu wani, ne a poti

mi apaiti bosikopuman fu Kelestesi Jesesi. Na mi
anga u biibi baala Timotiyesi e sikiifi a biifi ya.

2Adegiuala, diMasaaGadupotiwanapaiti fasi
a Kolose Foto anda anga biibiwan di poti fitoow
doo, fu du san a Kelestesi taki. We, da meke u
Tata, Masaa Gadu teke gaan bun ati fasi luku u de.
Soseefi, meke u ati de switi.

Pawlesi e giMasaa Gadu daa
3We, ibii leisi wi dise e begi gi u anda, da wi e gi

Masaa Gadu, a Tata fu wi Masaa Jesesi Kelestesi,
daa fu u ede. 4 Bika wi e yee dise fa u anda poti
taanga biibi a Kelestesi Jesesi. Soseefi, u yee fa u

abi gaan lobi de fu ibii sama fu Masaa Gadu tu.
5We, fa u e libi de so, na fu di u poti biibi a Masaa
Gadu, da u e luku fu fende bun di a paamisi sama
di e teke en taki. Bika den di e du san a wani o
fende ala dati a Masaa Gadu Kondee a tapu. U
be yee a toli de kaba senten a dei di a tuutuu Bun
Nyunsu fuMasaa Jesesi be doo u de.

6-7 We, na Masaa Gadu wookoman Eipafalasi
kon gi u a bosikopu de. Na a seefi bosikopu di taa
wookoman fuMasaa Gadu e paati nownowna ala
se. Da moo sama e teke biibi ne en tu. Da den e
kon sabi libi fiti Masaa Gadu enke san pasa a u de.
Bika senten a dei useefi yee en, ne u kon e fusutan
fa Masaa Gadu teke gaan bun ati fasi namo, fu
luku u. Wi sabi dise taki, na Eipafalasi be leli u ala
dati. We, enseefi na wan bun fitoow wookoman
fu Kelestesi makandii anga wi dise, fu tyai yeepi
gi u de. Nawan tuutuu lobi baala fuwi ya! 8Namo
Eipafalasi seefi kon taigiwi dise fa a si aApaiti Jeje
teke peesi e tii u de libi. Ne dati meke u kon abi
gaan dipi lobi fu ibii taa sama fuMasaa Gadu.

9We, sentenadeidiuyeedati, dawiápuudei ya
ete, di wi nái begi gi u. Meke u fusutan sa opomoo
anga moo, fu u moo sabi san Masaa Gadu wani.
Soseefi fu u sa kisi moo leti koni, fu wooko. Ma
soseefi tu, fu u sa si kiin, sowtu kengi lei sani abi
anga den tuutuu sani fu Masaa Gadu. 10 Bika na
den fasi de sameke uwaka fiti Masaa. Da u libi sa
e piisii Masaa Gadu ala fasi. Dati wani taki, u tan
du bun sani gi taawan. U feti moo anga moo, fu
sabi Masaa Gaduwan leti fasi tu.

11We, meke moo anga moo dyendee taanga fu
Masaa Gadu teke peesi a u libi tu, fu u sa taampu

moo taanga. Da sani á sa konmiti u, di sa poi moo
u. Winsi san, ma toku u sa poi tei ati fu oli doo.
Soseefi, u sa fudaagi ala sani. 12 Soseefi, gi Masaa
Gadu, aTata fuwi, daaangaalapiisii. Bikaa tekeu
andakonpoti fu fende ala san apaamisi den sama
fi en di a poti apaiti fasi. Den o fende a bun di de
a ini a Nyun Tii, aMasaa Gadu Kondee di e beenki
gaan dyendee fasi.

13 Bika a puu wi na a se fu dunguu a didibii
ondoo, ne a tyai u kon poti na a Nyun Tii fu a lobi
Manpikin fi en ondoo. 14Bika ameke dati du wan
gaan wooko di tyai yeepi gi wi, fu Masaa Gadu sa
poi gi wi paadon fu wi takuudu anga ogii.

Pawlesi e soi faMasaa Jesesi de
15We, ná wan sama di sa si Masaa Gadu anga

ain. Ma efi i si a Manpikin fi en, da na Masaa
Gadu seefi i si de kaba. Ne na edeman fu ala sani
di Masaa Gadu meke a goontapu. 16 Bika ne en
MasaaGadube sendemeke ala sani. San ain poi si
ya anga san ain á poi si doo a tapu seefi. Dati wani
taki, sutuu fu sidon tii peesi anga gaan bigiman di
sidon a tapu anga basi di e tii taawan angamakiti
di hei ofu lagimoo taawan. MasaaGaduManpikin
de a tapu fu ala, da den meke fu saka denseefi ne
en ondoo gi en gaandi tu. 17 A Manpikin ya be
de kaba, fosi ala sani be meke. Ne en oli ala sani
taampu a den peesi, meke den nái kaba a soso.

18 Ne enseefi na edeman fu Masaa Gadu kulu
sama, di ai kai en sikin. Ne en meke den poi toon
sama fi en, da ai gi den a libi di Masaa Gadu wani
gi sama. Soseefi a de a fesi fu ala san meke taki,
en fosi dede weki baka, da ai libi tego. We, da na

ala fasi a teke fesi fu ala sani. 19Bika Masaa Gadu
seefifiti poti taki, ne enseefi teke peesi a ini a sikin
di a Manpikin ya abi. Da ne en Masaa Gadu seefi
de ape. 20 Soseefi Masaa Gadu seefi fiti poti, ne a
sende en kon teke dede a koloisi, meke en buulu
lon. Na so a pai fu sama takuudu anga ogii, fu tyai
ala sanikondebungiMasaaGadubaka. Datiwani
taki, ala san de a ondoo goontapu ya anga Masaa
Gadu Kondee a tapu seefi, kon de mati fasi anga
en. 21Da yu de seefi be de tuutuu faawe fu Masaa
Gadu. Bika yu be e libi feyanti fasi anga en. I be
de anga takuu pakisei anga ala takuudu. 22 Ma
nownow, da na hii taa fasi yu kon de. Masaa Gadu
meke i toon mati fi en, ne i kon de bun gi enseefi.
Bika Kelestesi teke dede a yu peesi. En boo be koti
libisama fasi, fu meke yu kon de fa Masaa Gadu
wani. Da yu taampu sondee kaagi a Masaa Gadu
fesi, fu finga á sa poi soi a yu taki, yu abi fowtu.

23 Na so! Ma taampu doo anga a biibi sondee
pantan ne en bosikopu. Soseefi pasi á mu fende
koli i kaba luku fu fende sanMasaa Gadu paamisi
sama di e teke en taki. U be yee dati kaba na a
dei di sama be tyai a Bun Nyunsu kon gi u de. Ala
wookoman fu Masaa Gadu di e dini en te doo mi
Pawlesi ya seefi e gi dati na ala se fu goontapu.

Pawlesi e nyan pina fu a
wooko fuMasaa

24 We, fu puu bun gi u anda, meke mi e teke
sitaafu a dunguu osu ya. Da anga ala piisii.
Bika ibii wookoman fu a Kelestesi musu teke pina
sowan fasi, fu yeepi tyai a pina di en wookoman
mu tyai ete a sikin buba, fu yeepi a hii kulu sama

fi en. Da na fa a poti gi mi, na so mi e tyai ya,
fu puu bun gi u enke sama fi anda. Bika sama fi
en ne enseefi sikin. 25We, mi toon wookoman fu
den sama fu Masaa Gadu so, bika enseefi gi mi a
wooko, fu soi u leti san Masaa Gadu fiti poti fu du
gi u de, a ini enwowtu. 26Noiti a fesi a be soi sama
a bosikopu ya ete. Da a be de wan kibii toli hii
fositen te doo na a ten ya fosi, pe a fiti poti, fu tyai
en kon a kiin gi sama fi en. 27Namo a poti dati a
samafienana, fu soi den foondoo sani di a fiti poti
fu du. A bosikopu ya taki, a Kelestesi e teke peesi a
ini yu enke taa foluku seefi. Da yuseefi de fu luku
fu fende dyendee sani di Masaa Gadu paamisi en
sama aMasaa Gadu Kondee.

28 We, da na fu a Kelestesi ya namo wi e taigi
sama. Soseefi wi e wasikoi den, fu den á taanga
yesi gi en. Wi e leli ibiiwan den sani fi en. Winsi
sama den de. Wi e wooko anga a leti koni di u
abi, fu leli. Da te a dei o doo fu taampu a Masaa
Gadu fesi, da sama sa taampu de enke fa Masaa
Gaduwani. 29Nadatimekemienaki sikine tyotyo
wooko so. Mi e feti taanga enke fami kan anga ala
a kaakiti diMasaa Gadu gimi, fu du awooko fi en.

2
Saide Pawlesi e wooko taanga

1We,mi e soi fami ewooko taanga, fu umu sabi
fa mi e tyotyo emekemoiti, fu yeepi u de. Soseefi,
fu yeepi biibiwan a Laodiseya Foto anga ibii taa
biibiwan, di noiti si mi fesi wan dei. 2Ala dati na
fumeke u ala taampumoo taanga a ini a biibi. Da
sama á sa poi meke u lasi ati pantan ofu taanga

yesi gi abosikopu fuMasaaGadu. Soseefi, fumeke
u ala sa poi mokisa libi makandii enke wan, fu di
u lobi useefi. Dau sa kon fusutan ahiihii bosikopu
fu Masaa Gadu, di noiti a fesi a be tyai kon a kiin
fosi a ten ya. Dati e taki fu Kelestesi. 3 Bika ne
enwawan namo poi gi sama a leti koni fu fusutan
sani fu Masaa Gadu, di a wani samamu sabi.

4Mi taki a sani ya, fu u á meke sama koli u kisi
anga den switi toli toli fu den. 5 Bika mi á de a u
mindii de libisama fasi. Mami hii ati de a u anda.
Da jeje fasi mi de ape. Soseefi mi e piisii fu e yee
u e libi fiti anga useefi de enke tuutuu biibi famii.
Mi e yee tu, fa u tan poti fitoow a Kelestesi sondee
pantan.

Tanwaka fiti fumokisa libi
angaMasaa Jesesi

6We, fa u teke fu biibi Kelestesi Jesesi de, da na
fu meke a wooko enke gaan Masaa a u tapu. Da
tan teke fu waka fiti fa ai taki, fu mokisa libi anga
en. 7Dati wani taki, tan taampu anga san i be yee
fi en a bigin fu a biibi. Meke dati goo sowan fasi
konmoo taanga. Da noiti pantan anga a biibi fi en
bosikopu di u be teke leli. Da u e gi en daa naamo
fu a biibi libi ya.

8Da luku bun taki, sama á fende pasi koli u tyai
go fasi poti a den ondoo, fu wooko enke basi a u
tapu. Bika den o leli u lawlaw denki di libisama
seefi abi fu dini Masaa Gadu. Soseefi, fu oli kina
anga fasi di sama seefi meke fu libi. Ma den á de
fa a Kelestesi poti fu waka. 9 Bika a hii sani seefi
taki, Masaa Gadu teke libisama fasi anga sikin
buba, saka kon toon wan libisama. A sama de na

a Kelestesi. 10A makiti moo ala sowtu basi di e tii
taawan anga makiti di hei ofu lagi moo taawan.
We, da yu mokisa libi anga en, meke yu doo peesi
enke sama di sabi Masaa Gadu, fu libi fiti en.

11Dati wani taki, yu mokisa libi anga Kelestesi.
Ne a puu yu na a libi pe losutu fu sikin be ewooko
enkebasi a yu tapu, fu kon toon samafien. Dati na
wansowtumaikidikengianga faDyusamadatibe
ekotimaiki, fu toon sama fuMasaaGadu. 12Mayu
dati dopu go a ondoo wataa taki, na mokisa dede
beli a ondoo doti anga en. Di i opo komoto a ini a
wataanamokisaopokona libi yabakaangaen, fu
teke wan hii nyun sowtu libi. Bika yu biibi Masaa
Gadu makiti fu puu yu a takuudu anga ogii gi libi
enke fa a be gi a Kelestesi baka di a be dede.

13 We, luku fa dati pasa anga yu. Bika fosi i
be teke biibi, da yu be e boo, ma yu be e teli fu
dedewan. Bika yu á be de sama fu Masaa Gadu di
sabi libi fa awani. Dayuábee teke en taki. Yubee
waka a ini takuudu anga ogii. Ma toku, ne Masaa
Gadu gi yu wan hii nyun sowtu libi mokisa anga
a Kelestesi. Soseefi paadon, fu yu takuudu anga
ogii. 14 We, takuudu anga ogii fu wi, da Masaa
Gadu weiti e bali wi fu dati. Ai soi wi taki, na
taanga yesi gi en, fu fende sitaafu. Da ala dati
be e sikiifi a buku e poti de. Ma di a Kelestesi
dede, meke a puu a hii buku de fiingi towe. I sa
taki, a mokisa en naki kii anga a Kelestesi na a
koloisi. 15 Na so a booko a hii makiti fu basi di e
tii taawan angamakiti di hei ofu lagi moo taawan
saka. Den naki gaan sen na ala lanti fesi. Bika
den si a gaanbigi fasi di a Kelestesi wini den na a
koloisi, te enke hii goontapu doo tapu anda seefi

si.
Tapu yesi gi kaagi

16We, da tapu yesi gi sama di e kaagi u fu kande
u nyan son sani ofu diingi son sani. U oli son
fesa ofu fesa fu son mun. U nái oli a kina dei fu
Dyusama. 17Bikaa tuutuusani seefinaaKelestesi.
Den taa sani di waka ne en fesi de na fu be leli
Dyusama fa en enke tuutuu sani di o kon seefi tan.
Ne den waka ne en fesi enke fa kaaka fu sani e
kai fosi a sani seefi doo. 18Da kaba aliki sama di
e taki, yu ná o fendeMasaaGadu paamisi. Bika yu
nái dini Masaa Gadu enke fa ai denki. Soseefi yu
náiwaka fa ai leli fu taawanwooko enke basi a yu
tapu. Yu nái teke en leli fu begi den Engel*f1* tu.
A taki, a si jeje sani fu Masaa Gadu enke ai deen,
da yu nái teke tu. Bika na hei membee meke a
sama de e denki taki, a sabi dini Masaa Gadumoo
taawan, enke fa en takuu ati e soi en. 19Da a leli di
dati e gi á de fa a tuutuu bosikopu fu a Kelestesi
de. Bika na a taki fu disi namo u mu teke enke
edeman fu leli sama fi en, moo anga moo fu sabi
Masaa Gadu. Soseefi fu kon fusutan en bosikopu
moo angamoofiti en. Bika na ede e oli sikin tei ala
sukuufumiti, fu a sa goo, da ai si san a hii sikin abi
fanowdu fu libi.

FaMasaa Gadu e si falisi leliman
20Bikau tekebiibimokisadedeangaaKelestesi,

da u ná abi fu teke kina anga fasi oli suku yeepi
moo enke sama a goontapu di á sabi Masaa Gadu.
21 Bika den weiti e soi san mofu á mu tesi seefi.
San ana á mu oli seefi. San finga á mu nama
seefi. 22 Ma ala den sani de na bunbun sani di
MasaaGadumeke fu sama tekewooko. Te iwooko

anga den seefi, da den nái de fu si moo, meke a á
fanowdu fu tapu sama a den sowtu sani de. Bika
na sama seefi meke den weiti de e leli taawan.
23 Da taawan e si den falisi leliman de enke den
abi leti koni. Bika ai soi enke na tuu, fu leli sama
meke taawanwooko enke basi a den tapu. Soseefi
fu poti sikin teke pina. Ma den sani de nái yeepi,
fu meke sama wooko enke basi dwengi losutu fi
en sikin. Ma na meke ai meke sama keli enseefi
hei moo taawan seefi.

3
Poti denki naMasaa Gadu Kondee

1Ma efu yu mokisa libi anga a Kelestesi tuu, da
i mokisa dede weki anga en baka a wan hii nyun
sowtu libi. Da poti denki suku san e teli fu gaan
sani a Masaa Gadu Kondee. Bika na tapu anda
a Kelestesi sidon a Masaa Gadu letise, fu fende
gaandi. 2 Da si san ai teli fu gaan sani anda, fu
gaan sani ya tu. Ma kaba feti a goontapu sani ya
baka. 3 Bika yu mokisa dede na a koloisi anga a
Kelestesi, meke i kaba anga takuudu anga ogii ya
tu. Da goontapu ya seefi á de yu tuutuu tanpeesi.
Bika na Masaa Gadu a tapu anda yu mokisa libi
makandii anga a Kelestesi. 4 Ne en namo poi gi
sama a libi fu Masaa Gadu Kondee a tapu di á de
fu si a goontapu ya. Ma a dei di a o kon baka, da
a o de fu si a yu, fu meke yu mokisa fende gaandi
anga en.

Kaba libi goontapu fasi
5We, da kaba libi enke fa sikin e fii fu du sani,

enke samaagoontapudi á sabiMasaaGadu. Kaba
anga waka libi. Kaba anga motyo fasi fu sikin.

Kaba anga fafa ati fu sani. Kaba anga takuu
losutu. Kaba anga giili ati fu sani, di e teli enke
yu teke falisi gadu e dini. 6 Da Masaa Gadu ati e
faya a den sowtu sama de, fu gi den sitaafu. 7Bika
na fosi i be toon biibisama, ne i be de a sowtu
sama anga takuudu. 8Ma nownow, da kaba den
sowtu ogii fasi ya tu. Kaba boon ati fasi. Poi fu
dwengi atiboon fasi. Kaba du ogii, meke taawan
fii. Kaba taki sani ati taawan. Kaba kosi taawan
gi sen. 9 Kaba lei. Bika yu komoto a ini a fasi di
i be de fosi. 10 I teke fu toon wan hii nyun sowtu
sama di meke fu goo kon tan enke fa Masaa Gadu
seefi de. Soseefi fu kon fusutan faMasaa Gadu de.
11 We, ibii sama di toon a hii nyun sowtu sama,
da na a seefi Kelestesi teke peesi a ibiiwan fu den.
Da den nái teli moo taki, disi na Dyu ofu dati á de
Dyu. Disi kotimaiki amanpeesi toonDyusamaofu
dati á koti. Disi na doose kondee sama ofu dati na
bakabusi sama. Disi na saafu a katibo ofu dati na
fii sama sondee katibo. Kweti!

12 We, Masaa Gadu poti yu wan apaiti fasi
toon sama di a lobi tuutuu. Da teke booko ede
fu taawan. Wooko switi anga taawan. Noiti
si yuseefi hei moo taawan. Ná suku wini fi
yu wawan namo. Teke pasensi anga taawan.
13 Fudaagi taawan. Pakisei fa Masaa Gadu gi yu
paadon, da paadon taawan so tu. 14 A moo gaan
sani fu du a ini ala dati na fu wooko anga lobi
fu taawan. Bika lobi sa tei u mokisa, fu poi libi
makandii. 15 Soseefi, da feti fu de switi makandii
doo anga useefi. A Kelestesi gi u a taanga fu dati.
Na so Masaa Gadu kai u kon poti enke wan sikin,
fu wooko. Da tan sowan fasi e gi Masaa Gadu daa
naamo, fu ala san ai du gi u.

16 Feti fu sabi Masaa Gadu bosikopu fu a Ke-
lestesi, da tyai yuseefi so. Dati wani taki, teke
leti koni wooko fu leli anga wasikoi taawan, fu
fusutan. Wooko anga san sikiifi a Psalm singi
buku, fu meke singi fu singi. Ibii taa sowtu singi
di e gafa Masaa Gadu tu. Singi di Masaa Gadu Jeje
poti a u ati tu. Singi ibii yuu anga u hii ati giMasaa
Gadu, fu gi en daa, fi en gaan bun fasi. 17 Soseefi
winsi san yu e du, winsi san yu e taki, meke a de
fuMasaa Jesesi ede. Da gi u Tata, Masaa Gadu daa
ibii yuu, fu a wooko di dati du gi u.

Pawlesi e soi ibii kulu biibisama
fa fu libi

18 Biibi uman! Saka a yu man ondoo. Teke en
taki. Bika na dati fiti uman di e libi giMasaa Jesesi
Kelestesi.

19Man! U mu lobi u uman tuutuu fasi! Da u á
mu libi goofu anga a uman.

20Biibi pikinmu teke en gaansama taki ala fasi!
Bika ai switi gi Masaa fu si sama de fi en tan so.

21Dada fu pikin á mu du anga a pikin te, fu bita
a pikin ati. Bika dati sa meke a pikin lasi ati a ini
san de fu du.

22Biibiwan di de saafu a katibomu teke taki ala
fasi fi en gaan masaa di de libisama fasi ya. A ná
te en ain de a yu tapu namo enke na sama ati yu
wani switi. Bika wooko anga yu hii ati fu di na wi
Masaaati yuwani switi. 23Dawinsi sanyuedu, da
duenbunenke fa yupoi. Aná samayuewookogi.
Ma na wi Masaa seefi. 24Bika sabi taki, na Masaa
Gaduseefiopaiyufiti fayuwooko. Naso ibii sama
yuwooko enke fa awani o fende bun di a paamisi
fu gi. Da wooko de taki na gi wi Masaa di de a

Kelestesi. 25Masabi soseefi taki, efuwan sama tan
du ogii, winsi sama a yu, Masaa Gadu o sitaafu yu
fiti yu ogii. Denki soseefi taki, MasaaGadunái keli
sama heimoo sama. Da ai kuutu ibiiwan anga leti
fu gi san fiti dati.

4
1We, da meke gaan masaa di de biibisama mu

wooko bun anga saafu fu den. Gi den san den
fanowdu. Pakisei fa yuseefi abi wan gaan Masaa
a tapu, fu teke dati taki tu.

Begi naamo!
2 We, tan anga begi naamo. Da de anga ain e

waki luku. Da wanten de gi Masaa Gadu seefi daa
kaba fi en yeepi. 3Moomoo, da begi gi mi, meke
pasi sa opo fu taki san Masaa Gadu fiti poti fu du
gi sama di a sende fu a Kelestesi. Bika na wan
bosikopudinoiti a fesi abesoi samawanten,meke
a be dewan kibii toli hii fositen te doo na a ten ya.
Ne a poti dati a mi ana, fu tyai kon a kiin gi sama.
Na fu dati ede den kisi mi sooto ya. 4 Da begi fu
mi sa poi opo den sama ain, fu si fa a hii toli ya de
seefi. Meke den sa si tu fa naMasaa Gadu seefi fiti
poti fu wooko so. Bika na mi wooko fu tyai a toli
ya kon a kiin. 5 Waka anga leti koni fu wooko a
mindii fu sama di nái biibi. De sete sete, fu gaapu
ibii okasi di kon fu taki anga den. 6 Tyai a taki ya
wan piisii fasi fu den sama sa wani aliki. Ala disi
sa meke yuseefi leli taki anga sama di wani sabi
saide yu abi a biibi di yu abi.

Pawlesi e sende bosikopu

7We,mi o sende Tikikesi kon luku u de, fu soi fa
ala sani didon a mi dise. Na mi lobi baala, soseefi
fitoow wookoman na a wooko makandii anga mi
ya. 8Nadatimekemi sendeen, fukon lukuuanda.
Da a sa taigi u fa ala sani didon anga wi dise. A o
koo u ati anda tu, fu kaba pantan gi wi dise. 9Mi o
sende makandii anga u paandasi sama anda den
e kai Onesimesi. Bika a de wan fitoowwookoman
na a wooko makandii anga mi ya. Mi lobi enseefi
tuutuu tu. Den tuman ya o kon taigi u anda fa ala
sani e waka dise.

Den sama di e sende bigi odi
10Alestakesi bali u anda bigi odi. A de a dunguu

osu ya anga mi. Maakusi enke tyuku famii fu
Balnabasi seefi e bali odi. Mi be taki kaba, efu
a kon luku u anda, da puu en a boto bun, meke
a sa fii switi a u mindii de. 11 Soseefi Yestesi di
nen Jesesi tu, sende bigi odi gi u de. Tuu, fu biibi
Dyusamadi ewakawookoangamidise, danaden
dii kodoman dimi kai pasa de namo. Wi e paati a
leli di e taki fu a Nyun Tii fu Masaa Gadu. Fu tuu,
den gi mi koo ati ya.

12 We, odi komoto ya fu Eipafalasi, di seefi e
wooko gi Kelestesi Jesesi. U sabi en taki, a de
wan paandasi sama fu u anda. A nái tapu begi
Masaa Gadu ya anga en hii ati gi u anda, meke u
sa taampu anga biibi doo sondee pantan. Soseefi,
fu u sa de ala fa Masaa Gadu wani. Da u sa de fa
a wani samamu de seefi, sondee fu poi seke seke.
13Bika Eipafalasi e booko ede ya, da ai feti fa a poi,
fu yeepi u. Soseefi yeepi biibisama fu Laodiseya
Foto anga biibiwan fu Hiyelapolesi Foto tu. Mi sa

taki, Eipafalasi tan so tuu, bika nami seefi ain e si
ya fa ai feti so tuu.

14We, u sabi dataa Lukasi anda enke wi tuutuu
lobi baala. Ai sende bigi odi ya tu. Demasi seefi
sende odi gi u. 15Mi e sende u anda seefi taki, u
gi odi doo den biibiwan fu Laodiseya Foto. U gi
odi doo a uman den e kai Nimfa a Laodiseya Foto
de. U gi odi go doo ala taa biibiwan di e miti begi
makandii na a uman de osu.

Kiiboi bosikopu fu Pawlesi
16 Moo fala, mi e sende u anda wan sani ete!

Leisi abiifiyaamindii fu ala taabiibiwanaKolose
Foto de, meke den yee. Tyai en go doo biibiwan fu
Laodiseya Foto tu, fu fende leisi. Mi be sendewan
biifi gi den dati, meke den gi u fu Kolose Foto dati
fu leisi tu. 17Gaantangi, gi Alikepesi a bosikopu ya
taki, meke a du awooko diMasaa Gadu poti ne en
ana, go doo. 18Mi Pawlesi ya seefi teke a sikiifi tiki
nownow ya, fu sikiifi bali u bigi odi anda. U á mu
feegete taki, mi de a dunguu osu ya! U tan begi gi
mi, fu a pisitendimi de ya. MekeMasaaGadu teke
gaan bun ati fasi namo luku u anda.

